1 Pedro 5:1-4

ANG BULIG SA PAG-ANTOS...

1°" — MANUGDUMALA SANG MGA TumuLruo... vs. 1-2

0 1St

- Ang pagbulig... vs. 1

Kamo nga mga manugdumala may ihambal ako nga makapabakod sa inyo!
Makapabakod- manugbulig- permi ginagamit sa pagpakilala sa Balaan nga Espiritu!

ELDER - ang mga may edad na - may espirituhanon nga kaalam...

May 3 ka pulong nga ginagamit sa pagpakilala sang manugdumala sa simbahan...

Ini nga mga pulong ginagamit sa New Testament...

Bishop- nagahambal sang ila responsibilidad- sa pagbantay sang mga tawo - 1 Timoteo 3:1-7
PASTOR - nagahambal sang ila tuyo- sa pagtudlo sang mga tawo - Efeso 4:11

Mga ELDER- nagahambal sang ila mga inagyan- para sila makadumala - Binuhatan 14:23

o 2" - Ang pinasahi nga palanan-awon... vs. 1

0 3rd

Nga ako isa man ka elder kag nakakita sang mga pag-antos ni Cristo...

e Kag manug-ambit man sang iya gahom kag dungog kon mag-abot siya...

e Si Pedro nakakita sang pag-antos ni Cristo-ang Iya paglansang sa krus...

e Amo man ang himaya ni Cristo- ang lya pagkabanhaw kag pagkayab...

e Si Pedro nakakita sang pag-alagad ni Jesus kag nakatuon sang mga leksyon...

e (usto niya ipasa ang iya mga natun-an sa mga Elders sa simbahan!

Ang KAPASLAWAN...

Ginpanginwala ni Pedro si Jesus sa ka tatlo ka beses- Lucas 22:61

Para sa iya indi na siya magamit liwat-napaslawan siya bilang sumulunod ni Jesus...

Nagbalik siya sa iya daan nga kabuhi- mangingisda- ang kabuhi niya antis kay Cristo...

Nagpakigkita si Pedto didto kay may 2 siya ka pamangkot- Juan 21:15-16

Pedro ginahigugma mo bala ako labaw sa imo mga kaupod nga ini[ang kalibutan]

Napaslawan si Pedro- indi siya makahambal nga nahigugma niya si Jesus...

Si Pedro nagsugit sang matuod sa ka 2 ka beses- Ginoo kabalo ka nga namian ko sa imo!

Ang pagbulig kay Pedro...

Sa ika tatlo nga tion si Jesus namangkot liwat- Pedro ginahigugma mo ako...

Imbis nga higugma -gingamit Niya ang nanamian ka sa Akon?

Si Jesus wala naghulat nga si Pedro ang mapakigbagay sa Iya kundi Siya nanaog kay Pedro!

Si Jesus wala nagpili perpekto nga tawo sa pagbantay sang Iya karnero- kay wala perpekto!

Nagkuha Siya sang ordinaryo nga mga tawo- mangingisda- negosyante...

Ang kalibutan nagapangita sang may tinapusan- abi nila amo ina ang gintawag. ..

Ang pamatuod sang pagtawag sang Dios indi sa mga gintagaan dungog sang tawo...

Damo nga mga tawo may tinapusan nga pagka pastor-nga tuod indi pastor sa tagipsuoon!

Kag damo nga mga wala tinapusan -nga tuod pastor ang pagtawag sang Dios...

Ang pagtawag sang Dios- makita sa obra sang Dios paagi sa kabuhi sang tawo!

- Magtudlo sang Pulong... vs. 2

Tatapon ninyo sing maayo ang mga katawhan sang Dios nga ara sa inyo!

Magbantay sang mga tawo, magpakaon sa ila sang Pulong sang Dios!

e Ang isa ka mando nga ginhatag ni Jesus kay Pedro-ginhatag niya sa mga Elders- Juan
21:17

e Ang MANUGBANTAY - ka 11 nasulat sa NT- ang pagpakaon...

e Ang mga PASTOR dapat magpakaon sa mga tawo sang Dios- ang Pulong!



2ND

Damo nga mga Pastor subong nga wala nagatudlo sang Bibliya - Amos 8:11

Nahadlok sila mag-istorya sang budlay nga mga topiko- parti sa sala kag sa impierno...

Indi sila gusto masakitan ang mga tawo- ang ila naisrtoyhan ang mga sadya lang...

Mas gusto nila nga malingaw lang ang mga tawo sang sa magtudlo sa ila!

2 Timoteo 4:3 - “Kay magaabot ang tion nga ang mga tawo indi na magpamati sa husto nga

mga pagpanudlo, kundi ang ila gusto amo lang gid ang ila sundon. Magapangita sila sang

mga manunudlo nga magatudlo sang mga butang nga gusto lang nila mabatian.”

Ang pagtuo halin sa PAGPAMATI...

e Ang simbahan indi para malingaw ang mga tawo kundi lugar nga makabati sang Pulong!

e Kon lingawon lang ang mga tawo indi makabag-o sang kabuhi-

e Ang mga makapakadlaw nga istorya indi makakuha sang sala...

e Ang gahom sang kaluwasan ara sa Pulong sang Dios- ang mga Pastor dapat magtudlo sang
Pulong!

e Roma 10:17 - “Ang tawo magatuo lang kay Cristo kon makabati siya sang mensahi parte sa

lya...”

4™ - May tatlo ka paagi...

Ang isa ka mando ginhatag ni Pedro sa mga Elders amo ang PAGBANTAY...
Ginhatagan kita 3 ka paagi kon paano magbantay...
Manugbantay pero indi sila labaw - kag sila dapat maayo nga ihimplo!

— PAREHO SILA SANG MGA KARNERO KAG KAMO MANUGBANTAY... VS. 2
1°' - Mag-atipan sang mga Karnero...

Kinabubut-on gid ang inyo pagtatap- indi nga napilitan kay may napaabot nga suhol!

e BISHOP -ang ila responsibilidad- sa pagbantay sang mga tawo - I Timoteo 3:1-7

e Ang isa nga permi nagabantay sang mga tawo- ginatipigan ang simbahan...

e Paano maba-an ang isa ka Pastor- kon makita nga siya nagabantay sang mga karnero!

Ang GINSUHULAN...

e Juan 10:12 - “Indi siya pareho sa tawo nga ginasuhulan lang nga magbantay. Kay ang tawo
nga ginasuhulan lang nagapalagyo kon makita na niya nga nagaabot ang mabangis nga
ido...”

e Kon si satanas mag atake- budlay ang sitwasyon, ang ginsuhulan nga pastor una palagyo.

e Kon ara sa alang alang-kon wala tawo sa simbahan-kon wala na kwarta...

e Kay ginsuhulan ang pastor, wala siya gugma sa mga karnero ukon wala kabalaka sa ila!

Ang PASTOR...

e ISamuel 17:34 - “Sir, halin sang una manugbantay ako sang mga karnero sang akon amay.

Kon tabanon gani sang leon ukon oso ang karnero...”

Si satanas isa ka lion nga gusto magtukob kag maghalit sa mga karnero- 1 Pedro 5:8

Ang obra sang Pastor nga maglagas sang karneo sa pagkuha sa baba ni satanas...

Kay ginhatagan Siya sang Dios sang gugma para sa mga karnero!

Juan 10:11 - “Ang maayo nga manugbantay desidido nga mapatay para sa iya mga

karnero.”

2" —Dapat kinabubut-on...

Indi napilitan - wala dapat sang may napilitan/gin pwersa ang pag-alagad...
Halin sa tagipusoon ang pag-alagad bilang isa ka Pastor!

Siya ang isa ka tawo nga indi ka pugong sang kaugalingon mag alagad sa Ginoo...
Indi nga ginpilit siya ukon indi siya makapangita lain nga obra...

Indi siya makahimo sang iban luwas sa pag-alagad bilang isa ka Pastor!

4th _

Jeremias 20:9 - “Kon kaisa nagasiling ako nga indi na ako maghambal parte sa imo ukon
magsugid sang imo mga mensahi. Pero indi ko mapunggan, kay ang imo pulong daw sa kalayo
nga nagadabdab sa akon tagipusuon kag mga tul-an. Ginakapoy na ako sa pagpugong sini.”
Mas damo obra sang mga pastor nga kinahanglan...
Ang Pastor maka obra sa bilog niya nga kabuhi kag damo pa gihapon dapat himuon...
Si Jesus nangamuyo- ang Dios sang patubas magapadala sang mga manug-obra- Lucas 10:2
Sin-o malakat- ang mga nagapili sa pagtuman sang nagtawag- sa mga mahatag sang ila tion...
Kay kon indi ka gintawag makapoy kag mauntat ka!
Isaiah 6:8 - “Dayon nabatian ko ang tingog sang Ginoo nga nagasiling, “Sin-o bala ang akon
ipadala? Sin-o bala ang malakat para sa amon?” Nagsabat ako, “Ari ako! Ako ang ipadala.”
-Indi sa kwarta...
Indi sa nahulat nga suhol - kag sa pagkadalok sa kwarta...
Amo man ini ang ginpangita kay Pablo - 1 Timoteo 3:3 - Tito 1:7
Indi sala sa isa ka Pastor nga suportahan sang simbahan...
Nasulat ini sa Bibliya- dapat atipanon ang Pastor sa iya gina-obra - 1 Corinthians 9:7
Ang Dios ang nag-atipan sang mga pari paagi sa mga halad sa Templo - Leviticus 7:36-38
Ang mga naga alagad sa Espirituhanon nga kinahanglan sa simbahan -ang mga Pastor...
Kay kon mag-obra pa ang pastor para makakaon-wala na siya tion sa simbahan...
Bugay para sa mga tawo nga maghatag sa pastor para maka alagad siya sa mga tawo!
1 Timoteo 5:18 / Mateo 10:10 - “...ang nagapangabudlay dapat gid man nga hatagan
sang iya mga kinahanglanon.”
Indi mangayo...
e 1 Corinto 9:18 - “Ano ang balos nga akon mabaton... amo ang kalipay nga wala ako
nagapabayad sa akon pagwali sang Maayong Balita, bisan matuod nga puwede ako
magpabayad sang akon pagpangabudlay para sa Maayong Balita.”
Wala ginpili ni Pablo nga magwali sang Pulong- gintawag siya sang Dios...
Kon ginpili niya nga mangin iya obra-dapat mahulat man siya sang bayad...
Kay ang Dios ang nagpili sa iya-ang Dios man ang mabayad sang iya sweldo!
Kon suguon mo ko mahimo bangko- mahulat ako sang imo ibayad sa akon...
Pero kon iban ang nagsugo sa akon maghimo- sila man mabayad sa akon!
Kon ang Pastor tuod nga gintawag sang Dios- ang Dios mahatag sang iya kinahanglan!
Ang DELIKADO...
Ang delikado sang mga naga alagad sa Dios kay nagahulat sila sang bugay...
Nagakalipat sang pagtawag bilang Pastor nga mangin bugay sa tawo sang Dios!
Kon ang pagka PASTOR nangin obra nga para maka kwarta...
Kon ang pastor wala na nagapakaon kag nagabantay sang mga tawo...
Kon gamiton ang pagwali para mangolekta para sa iya kaugalingon...
Ang resulta ang mga tawo madulaan gana sa simbahan- ang Pulong nahigkuan...
Ang sila pagahukman sang Dios kay naabusuhan nila ang Iya mga karnero!
Ezekiel 34:2 - “Kaluluoy kamo nga mga manugbantay sang Israel. Ang inyo lang
kaugalingon ang inyo ginatatap! Indi bala nga ang mga manugbantay dapat magtatap sang
iya mga karnero?”
Handa sa pag-alagad...
Indi na makahulat, handa sa pag- away- handa sa pagbato!

Roma 1:15 - “Gani dako gid ang akon handom nga makawali man sang Maayong Balita dira sa

inyo sa Roma.”
Ang Pastor dapat handa sa pag-alagad kaangay sa soldado nga handa sa pag-away...

PY 4th

Mabudlay ang kabuhi sang mga tawo-may giyera sa ila huna-huna kag kalag...

Ang pagtawag sang pastor amo ang pag-atuban sang away para saila...

Wala tion nga mag-untat ang Pastor-kon may magtawag nga naospital alas 3 sa kaagahon...
Kon may mag-asawa nga nag-away sa adlaw nga sirado ang simbahan...

Ang tagipusoon sang Pastor nga mangin handa para sa mga karnero nga ara sa kasakit!

~INDI MAGPAKAHARI-HARL... VS. 3
1°* -Paano magdumala...

2nd

Indi kamo magpakahari-hari sa mga tumuluo nga gintugyan sa inyo!

Magpakahari-hari- ka 4 nasualat sa NT- mangin amo!

Ang Pastor indi magpakahari hari sa mga tawo sang Dios nga gintugyan sa iya!

Marcos 10:42-43 - “Gani gintawag sila tanan ni Jesus kag ginsilingan, “Nahibaluan ninyo nga
ang mga manugdumala sang mga nasyon may gahom sa ila mga sakop kag pagusto lang sila
kon ano ang ila himuon sa ila. Pero indi amo ini ang sa inyo. Kay kon sin-o sa inyo ang gusto
nga mangin gamhanan, dapat mangin suluguon siya ninyo.”

Sa kalibutan- ang mga dalagko may mga gahom - kag gina abuso nil aini...

Pero ang dako sa ginharian sang Dios- dapat mangin ulipon...

Ang nagahaboy sang basura,nagatinlo kag nagabulig sa iban...

Ginatawag naton ini nga suluguon-pero ginatawag sila sang Dios nga gamhanan...

Kon gusto mo manghin gamhanan, ikaw haboy basura, tinlo lamesa, bantay mga bata!

- Ang Una...

Marcos 10:44 - “Kag kon sin-o sa inyo ang gusto nga mangin pangulo, dapat mangin ulipon
siya sang tanan.”

Ulipon - ginkabig ni Apostol Pablo ang iya kaugalingon nga ulipon - Roma 1:1

Ang mga lider sa simbahan indi pareho sa mga lider sa kalibutan...

Dapat suli ini- ang Pastor wala nagasugo sa iban sa pag-obra!

Ang Pastor ang nagahatag sang iya kabuhi sap ag-alagad sa tanan...

Mas gamhanan kita sa Ginharian sang Dios kon mas naga-alagad kita sa simbahan!

3" - Ang DAKO...

Marcos 10:45 - “Kay bisan pa gani ako nga Anak sang Tawo wala nagkadto diri sa kalibutan
agod alagaran, kundi mag-alagad kag maghatag sang akon kabuhi agod matubos ang madamo
nga mga tawo.”

Si Jesus may kinamatarong nga dapat alagaran- Siya ang Dios nga gamhanan...

Pero Siya nag abot para mag-alagad kag naghatag sang Iya kabuhi bilang tubos sa aton...

TUBOS- ang bili nga ginabayad sa ulipon- kita ulipon sang sala - Roma 6:18

Ang bili sang bayad ni Jesus sa pagluwas sa aton amo ang paghatag sang lya kabuhi sa krus!
Si Jesus naghatag sang ihimplo sang Diosnon nga kabuhi- ang paghatag sang kabuhi sa iban!

- Mangin SULUNDAN... vs. 3
1°' - Ang gahom sang SULUNDAN...

Maayo nga sulundan sa mga tawo!

Mangin sulundan kamo nila.

Sulundan- para sundon sang iban...

Ngaa nagapinsar kita ang bayo sang iban maayo sang sa isa...

Ngaa kon kaisa nubo ang uso dason laba naman, dason nga bag-o naman...

Kay ang mga tawo nagasunod sang mga uso- amo ang nagatudlo sa aton sa kalibutan!
Ang sulundan sang mga tawo nga aton napili makahatag sang impluwensya sa aton...



Sa ila sulundan makabulig sa aton kabuhi sa Dios...

Ukon mangin sablag sa aton sa pagsunod sa Dios!

1 Corinto 15:33 - “Kon mag-upod-upod kamo sa mga tawo nga nagahimo sang malain, ina
magapalain sa inyo maayo nga batasan.”

o 2" - Ang mga PASTOR amo ang SULUNDAN...

1 Corinto 11:1 - “Gani sunda ninyo ako, kay ginasunod ko man si Cristo.”

Kun ang PASTOR nagasunod kay Kristo kag kita nagasunod sa ila-nagasunod kita kay Jesus!
May isa ka Pastor nga kada Domingo tapos simba- siya naga paninlo sang simbahan...

Ara siya banyo nagapaninlo kag gina sigurado nga mga pamahaw...

Indi na siya dapat maninlo- pwede siya ka sugo pero siya nangin sulundan!

Ang maayo nga pastor indi lang nagahatag sang pagsulundan - siya man nagapakita sini...
Ang maayo nga pastor wala nagasugo nga mag-alagad kundi siya naga-alagad bilang ihimplo!
Filipos 3:17 -“Mga utod, sunda ninyo ako. May mga tawo man dira nga pareho gid sa amon
ang ila kabuhi. Sunda man ninyo sila.”

e 5™- ANGBALOS...vs. 4
o 1°-Si Cristo nga amo ang Pangulo nga Manugbantay...

Mabaton ninyo ang balos nga matahom gid kag indi madula hasta san-o.
Sa katapusan- nagahatag na ang isa ka sugo kag ang 3 ka pagpaathag kun ano ang Pastor...
Si Pedro nanugid sang balos nga mabataon sang PASTOR...

Ang Pangulo nga Manugbantay-diri lang sa NT - ang UNA amo ang PASTOR...

Juan 10:14 - “Pero ako amo ang maayo nga manugbantay sang mga karnero. Kon paano
ang pagkakilala sa akon sang Amay kag ang akon pagkakilala sa iya.”

Ang PAGPANABAT...

Sa paghukom, ang tanan magapanabat sa Dios sa iya mga ginahambal- Mateo 12:36
Tanan kita manabat - hukman sa tanan nga mga wala pulos nga Pulong nga aton ginham
Mas maid-id ang paghukom sang Dios sa mga manunudlo- Santiago 3:1

Wala sang Pastor nga nagahambal nga kinahanglan sila kwarta- kundi ang Dios!

Kon ang Pastor naga kawat sa tawo sang Dios - ang mga tawo nagapinsar para sa Dios!
Ang mga tawo basi indi kabati sa Dios-pero mapamati sila sa Pastor...

Gani ang mga Pastor makabaton dako nga paghukom tungod sa iya impluwensya sa iban...
Gani mangamuyo sa aton mga lider-para sila mangin matarong nga nagakahadlok sa
Dios...

e Mangamuyo kay kun indi sila matarong - sila manabat sa Dios!

o 2" -Korona sang himaya...

Ano ang korona- may 2 diri ka paghangop...

Ang aton buhat sa kalibutan hukman paagi sa kalayo - 1 Corinto 3:12-14

Ang dalok nga mga buhat kaangay sa kahoy, kugon kag dagami [masunog sa kalayo]
Ang putli nga motibo amo ang bulawan, pilak malahalon nga bato [indi masunog]
Kun ara na kita sa atubang ni Cristo sa paghukom - 2 Corinto 5:10

Makabaton kita sa padya- mga korona-ang maayo nga ginbuhat sa Ginoo...
Ihaboy naton ang mga korona sa tiil ni Jesus- Pahayag 4:10

Isa ka Korona...

e Ang padya sang isa ka Korona nga nahambal ka lima sa Bibliya...

1 Corinto 9:25 - 2 Timoteo 4:8 - Santiago 1:12 - 1 Pedro 5:4 - Pahayag 2:10
Korona - isa lang ka Korona- dason kon ano klase nga korona

Wala katapusan nga Korona-Korona sa pagkamatarong/kabuhi/himaya.

Ang Korona nga ihatag sa aton amo ang KABUHI nga wala katapusan!



Ang mga pastor may pareho nga korona sa mga naluwas sa tion nga naluwas sila...
Halin sa pinakadako nga Apostol asta sa bag-o nga tumuluo-ang korona amo ang langit...
Kay indi nabase ko ano kadamo ang aton ginhimo sa Dios...

e [ni tanan nasandig sa ginhimo ni Jesus sa aton-naluwas kita paagi sa Grasya - Efeso 2:8-9

37 - Indi madula...

Indi madula - diri lang nahambal sa NT...

Ang nami nga bulak bisan utdon mapadayon ang katahom kun butang sa tubig...
Amo ini ang kabuhi nga wala katapusan- ang regalo nga ginhatag sa aton nga KORONA!

Ang punto simple lang pero gamhanan- ang pagbulig sa iban...

Basi indi kita gintawag nga mangin Pastor pero indi buot silingon nga wala ka gintawag...
Kon may ginpadala ang Ginoo sa aton kabuhi nga mga tawo nga naga-antos...

Pwede gid naton maatipan sila kag tagaan sang Pulong sang Dios...

Makaalagad kita sa ila kay sila may kinahanglan bulig...

Mangin ihimplo kita sa ila- idal-on sila kay Jesus...

Indi nga kon ano ang makuha sa ila kundi kon ano ang ihatag sang Dios sa aton...

Kay nakakilala kita kay Jesus kag ang paglaom nga ginadala Niya sa aton kabuhi...

Kabuhi nga wala katapusan ang bugay nga indi madula!



